
Rheolau gweithio oddi ar y gyflogres o 6 Ebrill 2021
Cwestiynau Cyffredin
	Cwestiwn
	Ateb
	Enghraifft

	1) Pam mae angen i mi ystyried y polisi hwn pan fyddaf yn cyflogi gweithwyr nad ydynt ar y gyflogres?
	Yn ôl y gyfraith mae'n ofynnol i Brifysgol Aberystwyth roi’r trefniadau cywir ar waith o ran treth a Chyfraniadau Yswiriant Gwladol wrth roi gwaith i weithwyr nad ydynt ar y gyflogres. Mae gwahanol ymdriniaethau treth yn berthnasol i wahanol fathau o waith
	

	2) Pa fath o waith oddi ar y gyflogres y mae angen i mi ei ystyried?
	Mae tri phrif fath o waith oddi ar y gyflogres y mae angen i Brifysgol Aberystwyth eu hystyried at ddibenion treth. Mae Prifysgol Aberystwyth yn rhoi gwaith i:
1) Gweithiwr yn uniongyrchol (fel
unigolyn) ar sail gwaith
hunangyflogedig.  
2) Cwmni Gwasanaeth Personol y gweithiwr.
3) Asiantaeth (ond mae'r gweithiwr yn defnyddio ei Gwmni Gwasanaeth Personol ei hun wrth gontractio ag asiantaeth yn y gadwyn gyflenwi).
	





1) Mae Prifysgol Aberystwyth yn rhoi gwaith i John Edwards.
2) Mae Prifysgol Aberystwyth yn rhoi gwaith i John Edwards Cyfyngedig.
3) Mae Prifysgol Aberystwyth yn rhoi gwaith i asiantaeth i ddarparu gwasanaethau John Edwards Cyfyngedig.

	3) A oes angen i mi ddeall y gadwyn gyflenwi i gyd?

	Oes. Mae angen i chi ddeall sut mae Prifysgol Aberystwyth yn dod o hyd i’r gweithwyr hynny.
	

	4) Beth yw ystyr gweithwyr oddi ar y gyflogres?

	Gweithwyr nad ydynt yn cael eu cyflogi'n uniongyrchol gan Brifysgol Aberystwyth, ac sydd wedi'u contractio i ddarparu eu gwasanaeth mewn ffyrdd eraill.

	Gweler uchod.










	

	5) A os modd i mi roi gwaith i weithiwr yn uniongyrchol fel unigolyn hunangyflogedig?

	Oes. Cyn i’r contract ddechrau dylech gynnal gwiriad ar statws cyflogaeth y gweithiwr oddi ar y gyflogres. Dylech gwblhau gwiriad electronig CThEF, sef "Gwirio Statws Cyflogaeth ar gyfer Treth" (CEST). Mae’r ddolen wedi’i hatodi.

	Mae Prifysgol Aberystwyth yn rhoi gwaith i John Edwards ar ôl i’r offeryn CEST gadarnhau ei fod yn waith ar sail hunangyflogedig.


	6) Beth yw canlyniadau posib yr offeryn CEST?

	Dyma dri chanlyniad posib yr offeryn CEST:
· Cyflogedig
· Hunangyflogedig
· Ni ellir pennu’r statws.

	

	7) Beth wnaf i os yw’r canlyniad
 yn dweud bod yr unigolyn yn Gyflogedig?

	Bydd rhaid i Brifysgol Aberystwyth brosesu taliadau i'r gweithiwr drwy gyflogres Prifysgol Aberystwyth, a bydd yn rhan o’r cynllun Talu Wrth Ennill a Chyfraniadau Yswiriant Gwladol yn yr un modd ag unrhyw weithiwr arall ym Mhrifysgol Aberystwyth.

	Enghraifft o canlyniad ‘cyflogedig’ fyddai rhywun sy'n 
cyflawni'r un rôl ag aelod o staff cyflogedig ym Mhrifysgol Aberystwyth neu weithiwr nad yw ond yn darparu llafur ar
gontract Prifysgol Aberystwyth.


	8) Beth wnaf i os yw’r canlyniad yn dweud bod yr unigolyn yn Hunangyflogedig?

	Gellir talu'r gweithiwr heb dynnu taliadau Talu Wrth Ennill na Chyfraniadau Yswiriant Gwladol.

	Er enghraifft, unigolion hunangyflogedig sy’n arbenigwyr y rhoddir gwaith iddynt ar brosiect penodol. Nid yw'r arbenigwyr o dan unrhyw rwymedigaeth i dderbyn gwaith. Maent yn darparu eu cyfarpar eu hunain, yn ysgwyddo risg ariannol ac yn gallu anfon rhywun arall i gyflenwi amdanynt os na allent wneud y gwaith eu hunain.


	9) Beth wnaf i os byddaf yn cael canlyniad nad yw’n rhoi statws clir?

	Mewn achosion cymhleth efallai na fydd yr offeryn CEST yn gallu dod i benderfyniad. Mewn achosion o'r fath, cysylltwch â'r Adran Caffael am fwy o gyngor.

	

	10) Beth wnaf i â chanlyniadau’r CEST?


	Dylech argraffu a sganio copi o ganlyniadau'r CEST a'u hanfon at y cofnod o gyflenwyr ar ABW

	

	11) A oes rhaid i mi ddefnyddio'r offeryn CEST
i bob gweithiwr oddi ar y gyflogres?

	Oes
	

	12) A oes rhaid i mi ailasesu'r
gweithiwr oddi ar y gyflogres gan ddefnyddio'r offeryn CEST?

	Oes. Dylech gynnal gwiriad CEST eto bob 12 mis ar ôl i'r contract ddechrau neu os bydd prosiect newydd yn dechrau.

	Mae John Edwards yn dechrau ar 1 Mehefin 2021. Mae'n dal i fod yn gweithio ar y prosiect ar 1 Ionawr 2022. Dylech ail-redeg yr offeryn CEST.
Mae John Edwards yn dechrau ar 1 Mehefin 2021 yn gweithio ar brosiect A. Mae John Edwards yn dechrau gweithio ar brosiect B ar 1 Tachwedd 2021. Dylech ail-redeg yr offeryn CEST.



	

	13) Pryd mae'r rheolau IR35 yn berthnasol?


	Mae rheolau IR35 yn berthnasol pan fydd gweithiwr yn cael gwaith drwy Gwmni Gwasanaeth Personol rywle yn y gadwyn a byddai'r gweithiwr yn cael ei drin fel aelod o staff cyflogedig i’r cleient terfynol pe anwybyddid y Cwmni Gwasanaeth Personol.

	

	14) Pwy sy'n penderfynu a yw'r
rheolau IR35 yn berthnasol?

	Prifysgol Aberystwyth

	

	15) Beth mae angen i Brifysgol Aberystwyth ei wneud os yw'r rheolau IR35 yn berthnasol?

	Mae'n rhaid i Brifysgol Aberystwyth ddarparu copi o'r Datganiad Penderfynu Statws (SDS) i'r gweithiwr a'r asiantaeth nesaf yn y gadwyn, os yw'r Cwmni Gwasanaeth Personol yn cael gwaith drwy asiantaeth.

	

	16) Pwy sy'n gyfrifol am weithredu’r cynllun Talu Wrth Ennill a Chyfraniadau Yswiriant Gwladol os yw'r rheolau IR35 yn berthnasol?
	Mae'n ofynnol i'r "talwr ffioedd" weithredu’r Talu Wrth Ennill a’r Cyfraniadau Yswiriant Gwladol ar y taliad i'r Cwmni Gwasanaeth Personol.

	

	17) A fydd Prifysgol Aberystwyth
 yn "dalwr ffioedd" mewn rhai amgylchiadau?

	Bydd. Os bydd Prifysgol Aberystwyth yn darparu gwaith yn uniongyrchol drwy’r Cwmni Gwasanaeth Personol.

	

	18) A oes unrhyw amgylchiadau lle nad Prifysgol Aberystwyth fydd yn talu'r ffioedd?

	Oes. Lle mae Prifysgol Aberystwyth yn darparu gwaith drwy asiantaeth ar wahân (er mwyn cael gwasanaethau'r gweithiwr) a'r asiantaeth honno sy’n contractio'n uniongyrchol â'r Cwmni Gwasanaeth Personol.
	Mae Prifysgol Aberystwyth yn darparu gwaith drwy asiantaeth er mwyn cael gwasanaethau John Edwards drwy John Edwards Cyfyngedig.


	19) A oes unrhyw ofynion hysbysu eraill os nad Prifysgol Aberystwyth yw'r defnyddiwr terfynol na’r "talwr ffioedd"?

	Oes, os oes asiantaeth arall i lawr y gadwyn y mae gan Brifysgol Aberystwyth gontract â hi, mae’n ddyletswydd gyfreithiol ar Brifysgol Aberystwyth drosglwyddo canfyddiadau'r Datganiad Penderfynu Statws i'r asiantaeth arall honno.

	

	20) Beth wnaf i os yw'r gweithiwr yn anghytuno â'r dyfarniad statws?

	Mae gan Brifysgol Aberystwyth 45 diwrnod i ystyried unrhyw wrthwynebiad a gyflwynwyd gan weithiwr nad yw ar y gyflogres, ac i ymateb iddo.

	

	21) Pa swm y dylai Prifysgol Aberystwyth weithredu ar y cynllun Talu Wrth Ennill a’r Cyfraniadau Yswiriant Gwlad os ydynt yn ddyledus?

	Y swm a delir i'r Cwmni Gwasanaeth Personol cyn ychwanegu TAW.

	Mae Cwmni Gwasanaeth Personol John (sy'n contractio
â Phrifysgol Aberystwyth) yn dod o fewn y rheolau IR35. Mae'r Cwmni yn anfonebu £1,000, ynghyd â £200 o TAW. Dylai Prifysgol Aberystwyth weithredu Talu Wrth Ennill a Chyfraniadau Yswiriant Gwlad ar £1,000.


	22) Pwy ddylwn i gysylltu â nhw
ym Mhrifysgol Aberystwyth os oes gennyf gwestiynau pellach?
	Cysylltwch â Mathew Clarke yn yr Adran Gyllid.

